
GOUVÈNÈ CUOMO FELISITE SÈJAN GAD NASYONAL KI RESEVWA MEDAY BRAVOU A 

 

Yon Sèjan Resevwa yon Meday paske li te Sove De Gason nan yon Bilding ki Tonbe 

 

Gouvènè Andrew M. Cuomo te felisite jodi a Sèjan Martin Gonzalez ki nan Gad Nasyonal Lame New York 

la, eki te resevwa Meday Bravou Eta New York la, dekorasyon militè pi prestije eta. 

 

Pou wè foto seremoni dekorasyon an, ale sou: 

http://www.flickr.com/photos/nyng/sets/72157637803629633/with/10925450185/.  

 

Gonzalez te resevwa dekorasyon an pandan yon seremoni jou ki te dimanch lan nan Camp Smith, sant 

antrenman Gad Nasyonal la tou pre Peekskill. Kolonèl Reginald Sanders, kòmandan 369yèm Brigad 

Soutyen nan Misyon an, te remèt dekorasyon an. 

 

“Onon tout Nouyòkè, m ap felisite Ofisye Polis Martin Gonzalez pou prestije Meday Bravou Eta New 

York li te resevwa,” te deklare Gouvènè Cuomo. “Gason ak fanm Gad Nasyonal nou yo sèvi kominote yo 

alafwa avèk oubyen san inifòm, epi aksyon ewoyik Ofisye Gonzalez devan yon danje te ede sove lavi de 

gason nan kominote li. Li vreman merite rekonesans Gad Nasyonal Lame New York la, epi nou remèsye l 

pou sèvis li rann.” 

 

Dekorasyon an rekonèt aksyon ewoyik Gonzalez yo nan travay sivil li antanke yon ofisye polis nan 

Depatman Polis Vilaj Liberty nan mwa oktòb 2011. Se vre Meday Bravou a se yon dekorasyon militè, li ka 

bay tou pou  “bravou, ewoyis, kouraj, oubyen zak vanyan” yon manm Gad Nasyonal la swa kòm sivil 

oubyen militè. 

 

Nan dat 5 oktòb 2011, Gonzalez ak de lòt ofisye polis Liberty te entèvni lè yon stasyon gazolin ki tap 

konstwi te tonbe sou de travayè. Gonzalez, ki te lè sa yon manm 727yèm Detachman Lòd Piblik Polis 

Militè nan Kingston, ak de lòt ofisye yo te kouri rantre nan batiman ki te tonbe a, malgre danje pou tèt 

pa yo, pou sove epi kòmanse tretman medikal pou de gason yo. 

 

Dapre citasyon li a, Gonzalez pa te rantre nan bilding lan sèlman san reflechi pwòp sekirite pa l, men tou 

li te rete anndan bilding lan menm apre pèsonèl medikal pou ijans lan te rive pou ede nan tretman youn 



 

Haitian Creole 

nan travayè konstriksyon ki te pyeje yo. 

 

Malgre aksidan an te rive pandan Gonzales te nan sèvis sivil, siperyè militè li yo te santi aksyon li yo te 

estraòdinè epi yo te rekòmande pou li resevwa dekorasyon militè eta a. 

 

Limenm ak lòt ofisye polis ki te enplike nan aksidan an te jwenn rekonesans Vilaj Liberty tou pou sèvis yo 

ak yon dekorasyon pou sèvis meritwa. 

 

Gonzalez, ki te pase nèf lane nan Gad Nasyonal Lame a, anwole kounye a nan Gad Nasyonal Inaktif la, ak 

yon stati inaktif tanporè pou manm Gad la ki vle kontinye sèvis militè yo men ki bezwen fokis sou 

edikasyon oubyen karyè sivil yo pandan yon peryòd tan. 

 

Gonzalès abite Woodburn, epi l ap sèvi kounye a nan Depatman Polis Fallsburg la.  

